
sþ. 85. Fyrirspurnir. [80. mál]
I. Til forsætisráðherra um kostnað ríkissjóðs af kynningu á efnahagsaðgerðum Sjálf-

stæðisflokks og Framsóknarflokks.
Frá Geir Gunnarssyni.

1. Hver er kostnaður ríkissjóðs af fundahöldum forsætisráðherra til kynningar á
efnahagsaðgerðum Sjálfstæðisflokksins og Framsóknarflokksins
a) vegna ferðalaga,
b) vegna húsaleigu,
e) annarra útgjalda, þ. m. t. auglýsinga?



2. Hver er kostnaður ríkissjóðs vegna ritlings sem sendur hefur verið inn á hvert
heimili í landinu til kynningar á efnahagsaðgerðum Sjálfstæðisflokksins og
Framsóknarflokksins
a) vegna hönnunar,
b) vegna prentunar,
e) vegna annarra útgjalda, þ. m. t. sendingarkostnaðar?

II. Til sjávarútvegsráðherra varðandi reglugerð um eftirlit og mat á ferskum fiski o. fl.

Frá Skúla Alexanderssyni.

1. Er reglugerð um eftirlit og mat á ferskum fiski o. fl., nr. 5520. mars 1970, enn í
gildi?

2. Verður fræðslukvikmynd sú, er sjávarútvegsráðuneytið lét gera um vinnubrögð
við aðgerð um borð í fiskiskipum tekin úr umferð og ekki sýnd?

III. Til landbúnaðarráðherra um Áburðarverksmiðju ríkisins.

Frá Kristínu S. Kvaran.

1. Hefur Áburðarverksmiðja ríkisins leyfi til reksturs gömlu framleiðslurásarinnar?
2. Er ætlunin að í framtíðinni verði starfsleyfi fyrir báðum framleiðslurásunum? -

Ef svo er mega þá Reykvíkingar - sérstaklega þeir sem flytjast á Grafarvogs-
svæðið - eiga von á því í framtíðinni að mengun af völdum köfnunarefriistvísýr-
ings og annarra óhreininda, sem rekstur gömlu framleiðslurásarinnar hefur í för
með sér, verði varanlegur þáttur í lífi þeirra?

IV. Til viðskiptaráðherra um verðlagseftirlit með þjónustugjöldum bankanna.

Frá Guðrúnu Agnarsdóttur .

1. Hvernig er háttað verðlagseftirliti með þjónustugjöldum bankanna?
2. Eru fyrirhugaðar einhverjar breytingar á því?

V. Til viðskiptaráðherra um bankaútibú.

Frá Jóhönnu Sigurðardóttur.

1. Hver er áætlaður kostnaður við að setja á stofn hvert þeirra 11 nýju bankaútibúa
sem veitt var leyfi til á þessu og síðasta ári, þrátt fyrir tilmæli bankamálanefndar
frá 18. febrúar 1982 um að ekki yrði veitt leyfi fyrir opnun bankaútibúa fyrr en
bankamálanefnd hefði lokið störfum og skilað áliti?

2. Hver er áætlaður rekstrarkostnaður þessara bankaútibúa?
3. Er viðskiptaráðherra reiðubúinn til að beita sér fyrir eftirfarandi:

a) að afturkölluð verði leyfi til þessara bankaútibúa ef starfsemi þeirra er ekki
hafin;

b) að áætlað fjármagn, sem renna á til stofnunar þessara útibúa, verði þess í stað
varið til fyrirgreiðslu úr bankakerfinu til húsbyggjenda og íbúðar-
kaupenda?


